                  
[bookmark: _GoBack]ფერმის შერჩევის მეთოდოლოგია

სადემონსტრაციო მეურნეობების შერჩევა მოხდება კონკურსის  საფუძველზე; შერჩევის  პროცესი შემდეგ  ეტაპებს მოიცავს:
1) კონკურსის გამოცხადება;
 2) განაცხადების შეგროვება; 
 3) კანდიდატთა მოკლე სიის შედგენა;
 4) მოკლე სიის ანალიზი; 
 5) ვიზიტები შერჩეულ კანდიდატებთან ვალიდაციისთვის;
 6) შერჩევის დასრულება და პოტენციურ ბენეფიციართა სიის შედგენა.

ფერმის შერჩევის პროცედურები:
· კონტრაქტორი კომპანიის წარმომადგენლები, დონორის წარმომადგენლობის ჯგუფთან, რეგიონულ კოორდინატორებსა და რძის გადამამუშავებელ საწარმოს წარმომადგენლებეთან ერთად, შეარჩევენ საბოლოო სამიზნე სოფლებს;  სხვა ფაქტორებთან ერთად, გათვალისწინებული იქნება   რძის მიმწოდებელი მეურნეობების კონცენტრაცია და მათი თანამშრომლობა (მიწოდებული ნედლეულის რაოდენობა და  ხარისხი) პარტნიორ რძის გადამამუშავებლებთან.
· შევსებული განაცხადის ფორმები, შეგროვდება კონტრაქტორისა და პროგრამის  რეგიონალური კოორდინატორების მიერ ელექტრონულად.
· კონტრაქტორის ტექნიკური ექსპერტები, პროგრამის მართვის ჯგუფის რეგიონალურ წარმომადგენლებთან ერთად შეარჩევენ ფერმერებს მიღებული ინფორმაციის / განაცხადების შეფასების საფუძველზე (დანართი 1);
· პროექტის განმახორციელებელი კონტრაქტორის  ტექნიკური ექსპერტები ადგილზე მოინახულებენ განაცხადების განხილვის შედეგად შერჩეულ ფერმებს, რათა გადაამოწმონ  და შეავსონ მიღებული საწყისი ინფორმაცია;
· [bookmark: _Hlk83966979]პროექტის განმახორციელებელი კონტრაქტორის  ტექნიკური ექსპერტები  ჩაატარებენ თითოეული განაცხადის სუსტი და ძლიერი მხარეების ანალიზს , მიანიჭებენ ქულებს წარდგენილ განაცხადსა და საველე ვიზიტის  საფუძველზე ჩამოაყალიბებენ მეორე ეტაპისთვის შერჩეულთა სიას;
· პროექტის განმახორციელებელი კონტრაქტორის   ტექნიკური ექსპერტები შერჩევის შედეგებს დასამტკიცებლად წარუდგენენ საკონკურსო კომისიას, რომელშიც კონტრაქტორის წარმომადგენელებთან ერთად  შევლენ „მერძევეობის დარგის მოდერნიზაციისა და ბაზარზე წვდომის“  პროგრამის მართვის ჯგუფის წარმომადგენლები.
შერჩევისას, გათვალისწინებული იქნება ქვემოთ მოცემული კრიტერიუმები:
ა. მანძილი ფერმასა და პარტნიორ რძის გადამამუშავებელ საწარმოს შორის (მაქსიმუმ 120 კმ);
ბ. მანძილი ფერმასა და ფერმერის საცხოვრებელ სახლს შორის;
გ. მეზობლად მცხოვრები იმ მერძევე ფერმერების რაოდენობა, რომლებიც    სადემონსტრაციო ფერმის სიახლოვეს ცხოვრობენ და იქ ადვილად მივლენ საველე სასწავლო კურსში მონაწილეობის მისაღებად;
დ. საშუალო მანძილი სადემონსტრაციო ფერმასა და ამ მეზობელ ფერმერებს შორის;
ე. ფერმის შენობის მისაღები მდგომარეობა1;
ვ. კომუნალური სისტემების ხელმისაწვდომობა, როგორიცაა ელექტროენერგია და  წყალი;
ზ. ფერმერის გამოცდილება მერძევეობის სფეროში (მინიმუმ 1 წელი, რათა არ შეიზღუდოს ახალგაზრდა და დამწყები ფერმერების ჩართულობა);
თ. ფერმერის თანხმობა შემდეგ პირობებზე:
(1)	მის ფერმაში მოეწყოს სასწავლო და საველე დღეები მოწყვლადი ფერმერებისთვის (1-5 სული პირუტყვის მეპატრონე);
(2)	მოწყვლად ფერმერებს გაუზიაროს შესაბამისი ტექნიკური ინფორმაცია და ცოდნა; 
(3)	მიიღოს და დანერგოს პროგრამის ექსპერტთა ტექნიკური და ოპერირებასთან დაკავშირებული რეკომენდაციები;  
(4)	გასწიოს გარკვეული ხარჯები და ჩაატაროს სამუშაოები მეურნეობის  გაუმჯობესებისთვის (გარდა პროგრამის დაფინანსებისა);
(5) უპირატესობა  მიენიჭებათ ფერმერებს, რომლებიც ფლობენ  ან იჯარით აქვთ აღებული მიწა, რომელზეც სადემონსტრაციო ფერმა მდებარეობს. იჯარა უნდა იყოს რეგისტრირებული საჯარო რეესტრში და მისი ვადა უნდა იყოს, სულ მცირე, 5 წელი ხელშეკრულების გაფორმებიდან. იმ ფერმერთა განაცხადები, რომლებსაც ჯერ არა აქვთ რეგისტრირებული მიწაზე საკუთრება ან იჯარა ზემოაღნიშნული პირობების შესაბამისად, თუმცა განაცხადის შემოტანის პერიოდში უკვე დაწყებული აქვთ აღნიშნული პროცედურა განიხილება გამონაკლისის სახით; საბოლოო გადაწყვეტილებას მიიღებს საკონკურსო კომისია;
ი. საკუთრებაში არსებული მერძეული პირუტყვის რაოდენობა- 6 -20 სული;
კ. რძის წარმოების საქმიანობაში ყოველდღიური ჩართულობა (აწარმოებს და მომხმარებელს აწვდის რძეს და რძის პროდუქტებს);
ლ. კარგი ავტორიტეტი  და თანასოფლელთა პატივისცემა.

1    ფერმის შენობის მისაღები მდგომარეობა განისაზღვრება შემდეგნაირად (სოფლის განვითარების სააგენტოს მიერ დამტკიცებული მოთხოვნების საფუძველზე): 
· სადგომის ჭერის სიმაღლე უნდა იყოს არანაკლებ 3 (სამი) მეტრისა სწორი გადახურვის შემთხვევაში, ხოლო სამკუთხა გადახურვისას - არანაკლებ 4 მეტრისა (თუ ეს მოთხოვნა არ არის შესრულებული განაცხადის წარდგენისას,შესაძლებელი უნდა იყოს  რემონტის შედეგად მისი მიღწევა ფერმის არსებულ შენობაში); 
· შესაძლებელი უნდა იყოს შახტის მოწყობა (სპეციალური ხვრელი გაზების გამოსადევნად) ჭერში ან ის უკვე უნდა არსებობდეს. მანძილი ბაგასა და კედელს შორის უნდა იყოს მინიმუმ 70 სმ (ან მისი დაცვის შესაძლებლობა). 
· ფერმას უნდა ჰქონდეს ფანჯარა ან მისი მოწყობის შესაძლებლობა;  
· დაბმული შენახვისას თითოეულ ცხოველზე უზრუნველყოფილი უნდა იყოს, სულ მცირე, 2 კვ.მ. ჯამურად, თითოეულ სულზე ფერმაში უნდა იყოს 3-4 კვ.მ (სხვადასხვა ტიპის სივრცის ჩათვლით). 
· ფერმის იატაკი და ჭერი უნდა იყოს ადვილად რეცხვადი მასალისგან. 



